
GOUVENE CUOMO ANONSE 13.000 KA FWOD NAN IDANTITE DMV TE JWENN NAN ANKET AVEK
TEKNOLOJI REKONESANS FIGI

Ankét yo Te Pémet yo Fe Plis Pase 2.500 Arestasyon ak Plis Pase 5.000 Moun ki Jwenn Aksyon
Administratif depi Ane 2010

Jodi a, Gouvené Andrew M. Cuomo te anonse Depatman Veyikil-a-Moté (DMV) eta a te mennen ankét
sou 13.000 ka fwod posib nan idantite depi lé yo t ap aplike teknoloji rekonesans nan dénye depi twazan
yo. Anket sa yo te pémet yo fé plis pase 2.500 arestasyon ak plis pase 5.000 moun ki jwenn aksyon
administratif.

Gouvene Cuomo di konsa, “Itilizasyon teknoloji rekonesans figi DMV itilize a montre kijan gouvénman
eta nou ap fé pwogré avek monn 21¥™ syék la pou travay pou Nouyoke yo. Avék pwogram sa a, nou
retire chofé danjere yo avék siksé sou wout nou yo, pou ede jwenn kriminel yo, epi pou pwoteje lajan
kontribiyab yo — pou voye yon mesaj klé pou fé konnen Eta New York p ap tolere fwod nan idantite epi n
ap kenbe tout moun ki eseye fé sa.”

Manm Komisyon DMV, Barbara J. Fiala, di konsa, “Nou we bon jan rezilta nan itilizasyon teknoloji
rekonesans figi. Mwen bat bravo pou inite Divizyon Ankét sou Teren (DFI) pou aplikasyon teknoloji sa a k
ap ede asire n ap jwenn tout moun k ap eseye fe fwod nan idantite.”

Direkté Anket DVM sou Teren, Owen McShane, di konsa, “Teknoloji rekonesans figi se yon zouti ki tre-
tré enpotan pou anketé nou yo nan batay kont vol idantite. Pwojé sa a non seélman ede fé otowout eta a
gen plis sekirite, men tou li idantifye anpil moun ki te eseye fo fwod nan depans kontribiyab yo.”

Nan mwa fevriye 2010, DMV te komanse itilize lojisyel rekonesans figi, ki sévi pou ede idantifye moun k
ap eseye jwenn plis pase yon lisans chofé oswa dokiman idantifikasyon moun ki pa chofé. Moun k ap
chéche jwenn yon dezyem dokiman idantifikasyon ka fe sa pou yon kantite rezon tankou pou evite
sispansyon lisans yo, pou volé yon idantite, pou fé fwod finansye oswa pou prezante yon fo idantite ba
lapolis oswa ba ofisyel sekirite transpo. Yo itilize teknoloji rekonesans figi pou verifye si yon moun k ap
renouvle yon lisans oswa k ap chanje yon klas lisans se menm moun yo te bay premye lisans lan. Sistem

nan deziyen pou avanse objektif DMV pou asire “yon chofé&, yon lisans”, epi pou amelyore sekirite a sou
otowout yo.

Lojisyel rekonesans figi konveti foto dijital figi DMV an algoritm matematik. Anplwaye ki resevwa
fomasyon ap fe lojisyel la fonksyone pou verifye imaj foto yo te idantifye kom moun ki gen algoritm
sanblab. Revizyon sa a gen ladan nouvo foto yo fé chak jou nan DMV, ak apepré 20 milyon foto ki deja
nan baz done DMV. DMV ap fe efo pou bay chak aplikan yon seél dokiman idantite. Yon lisans oswa yon
ID pou moun ki ap chofe ki asosye avek yon nouvo foto p ap fet jouk lé anplwaye ki resevwa fomasyon
revize nenpot foto yo idantifye kom yon posib ekivalan. Si yon moun ap cheche jwenn yon dezyém
dokiman idantite moun sa a fé yon krim paske | ap gen pou bay yon fo dokiman.

University at Albany’s Institute for Traffic Safety Management and Research (ITSMR) te ede DMV evalye
dosye kondi pou moun yo idantifye kom moun ki gen de (2) oswa plis lisans depi pwojé sa a te komanse
epi li te jwenn:

e Apepre 50 pousan moun yo idantifye nan rekonesans figi te gen yon lisans valab Eta New York
pandan li gen yon dezyem dosye ki te sispann oswa revoke.

e Apepre 20 pousan moun yo idantifye avék rekonesans figi te gen sispansyon oswa anilasyon
anba chak dosye yo konnen.

e Apepre 30 pousan moun yo idantifye avék rekonesans figi te gen plizye lisans chofée valab.

Evalyasyon an te gen ladan tou yon konparezon istwa kondi moun yo idantifye avek rekonesans figi
parapo ak rés popilasyon ki gen lisans chofé eta a, epi men sa yo te jwenn:

® 63 pousan te konséne nan yon aksidan, parapo ak 42 pousan tout lisans chofé nan eta a.

e 9 pousan te jwenn kondanasyon poutet yo t ap kondi pandan yo te sou, parapo ak 2 pousan
tout lisans chofé nan eta a.

® 29 pousan te jwenn kondanasyon poutet yo t ap kondi pandan yo te sou, parapd ak 9 pousan
tout lisans chofé nan eta a.

e 46 pousan te jwenn kondanasyon poutet yo t ap kondi san lisans, parapo ak 7 pousan tout
lisans chofe nan eta a.

e 56 pousan te konséne nan yon vyolasyon senti sekirite, parapo ak 21 pousan tout lisans chofé
nan eta a.

e 35 pousan te akimile sis (6) oswa plis pwen nan dosye lisans yo nan yon peryod 18 mwa nan
kék pwen nan moman an apre 18 novanm 2004, parapo ak 11 pousan tout chofe ki gen lisans
nan eta a.

Pwogram rekonesans figi DMV te lakoz arestasyon pou krim ki te ladan:

e Pandan dénye twazan yo, DMV te idantifye plis pase 100 moun ki te manda aktif pou krim
anba yon dosye lisans epi ki te kreye yon nouvo ID Eta New York anba yon |0t non ki pa t gen

manda. Youn nan moun sa yo se te yon moun ki te nan kache pandan 17 ane apre li te fe vol
avek zam labank nan Konte Nassau nan ane 1993.

e De (2) moun ki te sou lis siveyans teworis te jwenn |0t lisans anba non ki te “Kle.”

e Yon fanmi lapolis te arete te gen yon lisans chofe Klas D valab anba yon non, yon dat nesans ak
yon nimewo Sekirite Sosyal ak yon ID ki pa pou chofé anba yon 10t non, dat nesans, ak nimewo
Sekirite Sosyal. Ankét la te jwenn fanm sa a te touche yon total $525.000 dola nan avantaj nan
fwod nan Administrasyon Sekirite Sosyal ak nan Fon Asirans Eta New York. Li te jwenn pou plizye
akizasyon krim.

e Yon gason ki te gen lisans epi ki t ap travay kom yon chofe otobis lekol avek CDL nan Eta New
York anba yon non, dat nesans ak nimewo Sekirite Sosyal te gen yon ID ki pa pou chofé anba yon
|0t non, ak dat nesans ki te gen plizyé sispansyon louvri pou kontravansyon li pa t peye, ak
kondanasyon pou nakotik ak sispansyon privilgj lisans li pou tranzaksyon nakotik. Lapolis te
arete moun nan anba plizyé akizasyon pou krim epi li p ap kondi yon otobis lekol anko.

e Yon moun lapolis te arete te gen yon lisans chofé valab Eta New York anba yon non, dat
nesans ak nimewo Sekirite Sosyal. Li te gen yon dezyem lisans chofé eta a anba yon 1ot non ak
dat nesans ki te anile depi ane 2003 pou yon kondanasyon DWI. Li te gen yon twazyem lisans
tou anba yon diferan non ak dat nesans ki te sispann pou yon arestasyon DWI ki pa t rezoud ak
sis amann vyolasyon mobil ki pa t peye. Li te gen yon katriyem dosye avek yon diferan non ak
dat nesans ki te kreye pou yon sispansyon tribinal te egzije apre lapolis te arete moun nan.
Lapolis te arete moun nan sou plizyé akizasyon pou krim. Yo te melanje dosye li yo epi yo te
sispann priviléj lisans i.

